
Ey Bâd-ı Sabâ

Ey bâd-ı sabâ es yürü ol yâre selâm et
Mahbûb-i Hüdâ Ahmed-i Muhtâre selâm et

Sevdası anın etti beni zâr ü perîşân
Arzeyle bu ahvâlimi dildâre selâm et

Şevk ile n’olduğumu hep eyle ifâde
Pes ol şeh-i hûbân gül-i gülzâre selâm et

Çün olmuş idim bir sene şehrinde mücâvir
Etsin bu firâk derdine bir çâre selâm et

Yanar yüreğim âteş-i hicrân ile dâim
Ol kâşif-i gâm dâfi-i ekdâra selâm et

Eflâkı yaratmaz idi ol olmasa Hallâk
Ol bâis-i halk menba-i esrâra selâm et

Hem eyledi âlemlere Yezdân anı rahmet
Muzdârlara imdâd edici çâr’e selâm et

Ahz eylediler şems ü kamer nûru yüzünden
Ol Şâh-ı Rusûl matla-i envâra selâm et

Tebliğ-i salat ile selâm et ana tekrar
Bin şevk ile ol Kâdî-yi etvâra selâm et

De eyle şu Kuddûsî-yi gümraha şefâat
Her derde devâ edici hünkâra selâm et


